ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Ներկայացվող նախագծի նպատակը Հայաստանի Հանրապետության կառավարության 2023 թվականի նոյեմբերի 30-ի N 2100-Ն որոշման 2-րդ կետի 9-րդ ենթակետով տրված հանձնարարականի հիման վրա համապատասխան իրավական ակտի ներկայացումն է՝ Լեռնային Ղարաբաղից բռնի տեղահանված անձանց 2023 թվականին կենսաթոշակի, նպաստների և պարգևավճարի վճարումն ապահովելու համար անհրաժեշտ ֆինանսական միջոցների հատկացման մասին:

1.1. Կարգավորման հարաբերությունների ներկա վիճակը և առկա խնդիրները
Պայմանավորված Հայաստանի Հանրապետության կառավարության 2023 թվականի հոկտեմբերի 26-ի N 1864-Ն որոշմամբ ժամանակավոր պաշտպանության տակ վերցրված՝ փախստական ճանաչված անձանց կարգավիճակով, Հայաստանի Հանրապետության կառավարության 2023 թվականի նոյեմբերի 30-ի N 2100-Ն, N 2090-Ն, 2082-Ն, 2083-Ն, N 2087-Ն որոշումներով հստակեցվել են Լեռնային Ղարաբաղից բռնի տեղահանված անձանց՝ «Պետական կենսաթոշակների մասին» օրենքով սահմանված՝ կենսաթոշակի, զինծառայողների և նրանց ընտանիքների անդամների պարգևավճարի,  «Պետական նպաստների մասին» օրենքով սահմանված՝ ծերության, հաշմանդամության, կերակրողին կորցնելու դեպքում նպաստի,  չաշխատող անձի մայրության նպաստի, երեխայի ծննդյան միանվագ նպաստի իրավունքի իրացման հետ կապված ընթացակարգերը:
Համաձայն նշված իրավական ակտերի՝ Լեռնային Ղարաբաղից բռնի տեղահանված անձանց կենսաթոշակ կամ նպաստ նշանակվելու է 11.12.2023թ.-ից ներկայացրած դիմումների հիման վրա: Ընդ որում, պարբերական վճարների դեպքում՝ վճարվելու են 2023 թվականի հոկտեմբերի 1-ից:
Հարկ է նշել, որ պարբերաբար վճարվող այն վճարները՝ կենսաթոշակները, պատվովճարները, պարգևավճարները, ծերության, հաշմանդամության, կերակրողին կորցնելու դեպքում նպաստները, որոնք Լեռնային Ղարաբաղից բռնի տեղահանվածներին նշանակվելու են առաջին անգամ (այսինքն՝ այդ անձինք Լեռնային Ղարաբաղում չեն հանդիսացել կենսաթոշակառու կամ նպաստառու), ինչպես նաև մինչև երկու տարեկան երեխայի խնամքի նպաստը (անկախ Լեռնային Ղարաբաղում նշանակված լինելու հանգամանքից) 2023 թվականի դեկտեմբեր ամսին ներկայացված դիմումների հիման վրա վճարվելու են 2024թ. հունվարին: Ընդ որում, 2024թ. հունվար ամսվա գումարի հետ կվճարվի նաև նախորդ ամիսների գումարները: Այդ բոլոր կարգավորումները նախատեսված են ՀՀ օրենսդրությամբ և կիրառվում են բոլոր դեպքերում:
Սա նշանակում է, որ նախագծով առաջարկվող գումարներն ուղղվելու են բացառապես այն պարբերական գումարների վճարմանը, որոնք նշանակվել և վճարվել են Լեռնային Ղարաբաղում: 
Միանվագ բնույթի վճարները 2023 թվականին կվճարվեն ըստ նշանակումների, որոնք կկատարվեն ներկայացված դիմումների հիման վրա: 
Այսինքն՝ չաշխատող անձի մայրության նպաստը և երեխայի ծննդյան միանվագ նպաստը 2023թ. դեկտեմբերին կվճարվեն, եթե ներկայացվի դիմում և նշանակվի նպաստ: 
Միաժամանակ, Հայաստանի Հանրապետության կառավարության 2023 թվականի նոյեմբերի 30-ի N 2100-Ն որոշման 2-րդ կետի 9-րդ ենթակետով Աշխատանքի և սոցիալական հարցերի նախարարին հանձնարարվել է՝ որոշումն ուժի մեջ մտնելուց հետո 5 աշխատանքային օրվա ընթացքում Հայաստանի Հանրապետության կառավարություն ներկայացնել Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին համապատասխան իրավական ակտի նախագիծ՝ Լեռնային Ղարաբաղից բռնի տեղահանված քաղաքացիներին 2023 թվականին կենսաթոշակ, նպաստ և պարգևավճար վճարելու համար անհրաժեշտ ֆինանսական միջոցներ հատկացնելու նպատակով: 

1.2. Առկա խնդրի առաջարկվող լուծումը
Հաշվի առնելով վերը նշվածը՝ առաջարկվում է ընդունել «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը։

2. Կարգավորման առարկան
[bookmark: _GoBack]Ներկայացված նախագծով առաջարկվում է Լեռնային Ղարաբաղից բռնի տեղահանված անձանց 01.10.2023-31.12.2023թթ. ժամանակահատվածում վճարվելիք կենսաթոշակի, պարգևավճարի, պատվովճարի, ծերության, հաշմանդամության, կերակրողին կորցնելու դեպքում նպաստների,  չաշխատող անձի մայրության նպաստի, երեխայի ծննդյան միանվագ նպաստի իրավունքի իրացման համար հատկացնել անհրաժեշտ ֆինանսական միջոցներ՝ Հայաստանի Հանրապետության 2023 թվականի պետական բյուջեով նախատեսված Աշխատանքի և սոցիալական հարցերի նախարարությանը հատկացված ֆինանսական միջոցների հաշվին՝ մասնավորապես. 
1005 ծրագրի 12001 Զինծառայողներին, ՀՄՊ մասնակիցներին, այլ պետություններում մարտական գործողությունների մասնակիցներին, զոհված (մահացած) զինծառայողի ընտանիքի անդամներին, ընտանիքներին տրվող պարգևավճարներ»  միջոցառման գումարից,
1082 ծրագրի 12001 Ժամանակավոր անաշխատունակության դեպքում նպաստ» միջոցառման գումարից,
1102 ծրագրի 12004 ՀՀ օրենքով նշանակված կենսաթոշակներ» միջոցառման գումարից:
Հարկ է նկատի ունենալ, որ 1102 ծրագրի 12004» միջոցառման գծով առկա մնացորդը պայմանավորված է բանկերի տրվող նախավճարի չֆինանսավորմամբ: 
Համապատասխան ծրագրերը և գումարները ներկայացվում են կից աղյուսակով: 
Հաշվարկներում 2023թ. հոկտեմբեր-դեկտեմբեր ամիսների շահառուների թիվը ընդունվել է հավասար`
1)  Կենսաթոշակների, պարգևավճարի, պատվովճարի, ծերության, հաշմանդամության, կերակրողին կորցնելու դեպքում նպաստների համար՝ միջին ամսական  թվի 30% տոկոսի չափով,
2) չաշխատող անձի մայրության նպաստի և երեխայի ծննդյան միանվագ նպաստի համար՝ տարեկան թվի մեկ քառորդի 30% տոկոսի չափով (վճարվելու է 01.09.2023-ից հետո ծնված երեխաների համար):
Հաշվարկներում 2023թ. հոկտեմբեր-դեկտեմբեր ամիսների համար անհրաժեշտ գումարները հաշվարկվել են`
1)  Կենսաթոշակների, պարգևավճարի, պատվովճարի, ծերության, հաշմանդամության, կերակրողին կորցնելու դեպքում նպաստների համար՝ շահառուների կանխատեսվող միջին ամսական թվի, տվյալ վճարի միջին ամսական գումարի եռապատիկի չափով (վճարվելու է 2023թ. հոկտեմբեր-դեկտեմբեր ամիսների համար),
2) չաշխատող անձի մայրության նպաստի և երեխայի ծննդյան միանվագ նպաստի համար՝ շահառուների թվի և օրենսդրությամբ նպաստի տվյալ տեսակի համար սահմանված չափի արտադրյալի չափով:
Աշխատող մայրերի մայրության նպաստի և ժամանակավոր անաշխատունակության նպաստների գծով գումարներ չեն նախատեսվել այն ենթադրությամբ, որ գործնականում Լեռնային Ղարաբաղից բռնի տեղահանված՝ հղի կամ անաշխատունակ 2023թ. դեկտեմբեր ամսվա ընթացքում չեն լինի: 

3. Իրավական ակտի կիրառման դեպքում ակնկալվող արդյունքը
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում կհատակցվեն անհրաժեշտ ֆինանսական միջոցներ՝ Լեռնային Ղարաբաղից բռնի տեղահանված անձանց կենսաթոշակի, պարգևավճարի,  պատվովճարի, ծերության, հաշմանդամության կամ կերակրողին կորցնելու դեպքում նպաստների, չաշխատող անձին մայրության նպաստի, ծննդյան կապակցությամբ միանվագ նպաստի իրավունքի իրացման համար:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության 2023 թվականի պետական բյուջեում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026 թթ. Ծրագրից՝ դրանով ապահովվում է որոշման 2-րդ կետի 9-րդ ենթակետով Հայաստանի Հանրապետության աշխատանքի և սոցիալական հարցերի նախարարին տրված հանձնարարականի կատարումը:

5. Տեղեկանք պետական բյուջեի եկամուտների և ծախսերի վերաբերյալ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության 2023 թվականի պետական բյուջեի եկամուտները և ծախսերը չեն ավելանա:

